
2 Sukacita dimaklumkan Yang Berhormat Timbalan Menteri Pendidikan telah
mengumumkan Tema Hari Guru Kali Ke-55 pada 11 April 2026 sempena Maijlis
Pelancaran Gerakan Massa: #TerimaKasihCikgu Peringkat Kebangsaan di Seremban

Prima Hall, Negeri Sembilan. Tema hari guru pada tahun ini adalah seperti berikut:

Dengan hormatnya saya merujuk perkara di atas.

“GURU BITARA NADI NEGARA”

3 Bersama-sama ini disertakan naratif Tema Hari Guru Tahun 2026 seperti
di lampiran untuk makluman dan tindakan pihak YBhg. Datuk/Dato’/Datin/YBrs.
Dr./Tuan.

Sekian, terima kasih.

"MALAYSIA MADANI"

"BERKHIDMAT UNTUK NEGARA"

Saya yang menjalankan amanah,
’%\ !

(NAHARUDEEN BIN OTHMAN, S.M.P.)

Ketua Nazir Sekolah

Jemaah Nazir
Kementerian Pendidikan

NARATIF TEMA HARI GURU KALI KE-55 TAHUN 2026

GURU BITARA NADI NEGARA

Dalam mendepani arus perubahan global yang semakin mencabar, peranan guru
tidak lagi terbatas sebagai penyampai ilmu, tetapi sebagai pembina masa depan
negara yang berdaya saing dan berjiwa besar. Tema “Guru Bitara Nadi Negara”
diangkat sebagai manifestasi penghargaan terhadap keunggulan dan kepentingan
profesion keguruan, yang bukan sahaja membentuk individu berilmu, malah
menggerakkan denyut nadi kemajuan negara secara menyeluruh dan berterusan.

Istilah guru merujuk kepada individu yang mendidik, mengajar dan membimbing,
manakala bitara membawa maksud unggul, tiada tandingan atau paling cemerlang.
Gabungan ini menjadikan “Guru Bitara” sebagai pendidik yang mencapai tahap
profesionalisme tertinggi, berintegriti dan menjadi teladan unggul. Seterusnya, frasa
“Nadi Negara” berakar daripada makna nadi sebagai unsur terpenting yang menjadi
sumber kehidupan. Dalam konteks ini, guru diibaratkan sebagai penggerak utama
yang memastikan kelangsungan, kesejahteraan dan kemajuan sesebuah negara
sentiasa terpelihara.

Selaras dengan aspirasi pendidikan negara, konsep “Guru Bitara Nadi Negara”
diperkukuh melalui penekanan terhadap pembangunan profesionalisme guruy,
pengupayaan kepimpinan pendidikan serta pemerkasaan mutu pembelajaran murid.
Kepakaran mendalam, amalan pedagogi inovatif serta keupayaan membimbing
dengan hikmah menjadikan guru sebagai bitara dalam membentuk modal insan yang
bermutu. Dalam peranan sebagai nadi negara, guru bukan sahaja menyampaikan
ilmu, malah menentukan arah tuju generasi melalui penerapan nilai, pemikiran kritis
dan semangat patriotisme. Keunggulan guru dalam bilik darjah dan komuniti
pendidikan akan menghasilkan impak langsung terhadap kemajuan ekonomi,
kestabilan sosial dan perpaduan nasional, sekali gus mengukuhkan asas
pembangunan negara secara mampan.

Kesimpulannya, tema “Guru Bitara Nadi Negara” bukan sekadar ungkapan simbolik,
tetapi suatu pengiktirafan terhadap peranan strategik guru sebagai tonggak utama
pembangunan negara. Sehubungan itu, semua pihak perlu berganding bahu dalam
memperkasa profesion keguruan melalui sokongan berterusan, pembangunan
kapasiti dan pengiktirafan sewajarnya. Dengan memartabatkan guru sebagai bitara
dalam profesionnya, kita memastikan nadi negara terus berdenyut dengan kukuh,
melahirkan generasi beriimu, berakhlak dan berdaya saing demi masa depan
Malaysia yang gemilang.



